
Программа темасы:Милли төбәк компоненты буларак язучы Таһир Нәбиуллин иҗатын өйрәнү. 
Дәреснең темасы: Таһир Нәбиуллин. “Урман заты” - фантастик повесть. 
Дәрес барышы:
Оештыру өлеше: 1. Укучыларны барлау.





  2.Укучыларның дәрескә әзерлеген тикшерү.
Актуальләштерү:




  1.Дәрескә юнәлеш бирү.





  2. Дәреснең темасын, максатын игълан итү:

- Укучылар, бүген сезнең белән шәһәребезнең “Кама таңнары“ берләшмәсе, Татарстан язучылар берлеге әгъзасы , мөхтәрәм язучы Таһир Нәбиуллин иҗатын өйрәнүне дәвам итәрбез.

- “Идел буеның иң мәдәни каласы”, “Иң төзек шәһәр” исемнәрен алган калабызны яратмау, аның уңышлары белән горурланмау мөмкин түгел!
- Безнең шәһәребездә яшәп иҗат итүче шагыйрьләр һәм язучыларның иҗаты белән без, укучылар, танышырга тиешбез.


Әйтегез әле, шундыйлардан сез кемнәрне беләсез?
(Җаваплар)
- Хәзер укылачак шигырь кемнеке дип уйлыйсыз?
(Укытучы Таһир Нәбиуллинның  “Авылыма” шигырен укый.)

                             Таһир Нәбиуллин . 

               Авылыма.
       Туган илем минем, балачагым

Шаулап үскән җирдән башланган.

Нигезеннән ата – бабаларның

Җимешен ашап үскән бакчадан.

Авылыма сыенам, маҗаралы 

Тормыш юлы белән үткәнгә.

Хөрмәт итәм изге булган өчен,

Һәр улыңны кеше иткәнгә.
    (Балалар шигырьнең Таһир Нәбиуллинныкы булуын әйтәләр) 

 3. Өй эшен тикшерү:
- Шигырьдә әйтелгәнчә, маҗаралы тормыш юлы үткән, һәр улын кеше иткән авыл нинди ул? 

-
Таһир Нәбиуллинның биографиясен искә төшерик.

(Дәүләтшин Илдар стенд, китаплар күргәзмәсен файдаланып, биографик белешмә бирә)

-Таһир Нәбиуллин
1933 нче елның 25 нче мартында Апас районының Болынбалыкчы авылында туган. Мәктәпне тәмамлаганнан соң, Казан финанс -  икътисад институтында укыган. Авылы яныннан мул сулы Зөя елгасы ага. Ул тыюлыклар сафына кертелгән. Бу елга ярларында дистәләгән төнбоеклы, камышлы күлләр җәйрап ята... Ул туган ягының гүзәл табигатенә сокланып үскән. Күлләрен, андагы тормышны белә. Туган ягының тарихын өйрәнгән.



1963 нче елдан бирле шәһәребездәге “Нефтехим” берләшмәсендә баш бухгалтер булып эшләгән. Хәзерге вакытта лаеклы ялда. 1986 нчы елда балалар өчен аның “Торналы туп” исемле китабы басыла. Аның язылган һәм нәшриятта бастырылган китаплары:



“Торналы туп”

“Урман заты” -  повесть

“Мәрҗән убасы” –повесть

“Тыюлык” – повесть

“Качкын” – роман

“Бортаслар” – повесть



(Укытучы дәвам итә)
- Хәзер Таһир абыйның берничә шигырен сәнгатьле итеп сөйләп китәрбез.

(Павлова Альбина “Туплар” шигырен сөйли)

                           Туплар

 Ләйлә тубы – күбәләкле,

Әминәнең –үрдәкле,

Динә тубы бигрәк матур-

Чәчәкле дә бизәкле.

Зәйнәп тубы –керпеле,

Ә минем туп торналы.

Торналы туп – озын ботлы –

Шәп сикерә торганы.

(Укытучы сорау бирә)
· Бу шигырь нәрсә турында?

(Җавап алына)
· Ләйләнең тубы барыннан да шәбрәк, чөнки биегрәк сикерә.

  (Абдуллина Альмира сөйли)

                     Чики – чики чикләвек
 Чики – чики чикләвек, ,                          Чикләвекне җыярга
 Әрәмәдән эзләдек, .                                Тиеннәргә йөкләдек.
 Карамадан эзләдек,                                 Алар җыяр чикләвек
 Каеннардан эзләдек.                              Барыбызга җитәрлек .

 Бер чикләвек күрмәдек.                          Чики – чики чикләвек.
 Сындырмадык, кисмәдек
 Куакка да менмәдек.                    
- Бу шигырь нәрсәгә өйрәтә?                                                                                             3
-Табигатьне сакларга өйрәтә.

(Укытучы кыскача нәтиҗә ясый)
· Таһир Нәбиуллинның шигырьләре балалар өчен кызыклы итеп, аңлаешлы телдә язылган, тәрбияви яктан зур әһәмияткә ия.  

· Таһир абый Нәбиуллинның табигатькә, туган ягына гашыйк авыл баласы икәнлеге шигырьләреннән дә, повестьларыннан да сизелеп тора. Ул туган ягының мәһабәт кырларын, яшел куе урманнарын, ямьле Зөя буйларын яратып кына калмый, ул аларның тарихы белән дә кызыксына, халкының үткәненә кагылышлы вакыйгаларны өйрәнә.

ЯҢА МАТЕРИАЛ.
· Хәзер без тикшерәсе “Урман заты” повестен язарга нинди вакыйга этәргән икән соң?

· Бу турыда кем сөйли ала?

(Пахомова Алинә сөйли)
     -Бу хәл Бөек Ватан сугышы чорында булган. Татарстандагы Карамасар авылыннан бер хатын ялгызы урманга утынга барган икән. Урманда аңа йонлач, коточкыч нәрсә - албасты якынлашкан. Хатынны каядыр алып китәргә теләгән. Хатын, балтасы белән селтәнеп, көч –хәл белән авылга чапкан. Тотлыга – тотлыга хәлне сөйләп биргән. Ләкин, куркуыннан айнымыйча, нык авырый башлаган, аннары үлгән.
            -Димәк, “Урман заты” маҗаралы повестеның нигезендә булган вакыйга
     ята дияргә була. XVIII гасырда яшәгән галим – натуралист Карл Линней
     кешеләрне ике төргә бүлгән: 1. акыллы кеше




                         2.төнге кеше

Таһир абый ,шул рәвешле, урман заты турында байтак материал туплаган. Шулай итеп, бер тында укып чыгарлык әсәр килеп чыккан. 

      Әсәр кыска – кыска 27 бүлектән тора. Без шуларның берничәсенә генә 
    тукталырбыз. Башта сүзлек белән танышырбыз. Моның өчен ярдәмлекләр

     һәр партада да бар. Шулай ук географик атамаларны да, әсәрдәге герой – 

     ларның исемнәрен дә язып куегыз. (Дәфтәрләр белән эш.)

                        1.Сүзлек өстендә эш

         Мәнтер            -                           тылсым, әфсен

Най                   -                            камыштан ясалган сыбызгы

Көбә
            -

     кием

Каптар
            -

     урман кешесе

         Алмас
            -

     кешеләрдән кача торган йонлач зат

         Чучунаа             -

     качкын, ят кеше (монда: хатын – кыз)
Күсә

  - 
                 сакалсыз, йонсыз

Күмә
              -

     бала арбасы

Саламат
   - 
                 чыбыркы

Абыш
               -

     карт

Фантастика       -

     хыял, маҗара
              2.Географик атамалар

         Шам күле                           Бия елгасы                    Баткак асты сазлыгы                                    4
Имән күпер                         Кыргый як   
                3.Әсәрдәге геройлар                                                                                                           
         Телсез хатын                 Иләмән абзый                 Балыкчы Тирки

Нурат                              Дулла                               Көбә                                                                                             Абыш бабай                    Җизтырмак                   Най
Каптар                            Мәнтер карчык             Алмас
(Укытучы дәвам итә)

-Тактадагы план нигезендә эшне дәвам итәбез һәм алдан әзерләнгән чыгышларны тыңлыйбыз.

 (Алдан бирелгән план  буенча чыгышларны тыңлау, фикер әйтүне оештыру.)

                                    План:

1.Яу килә. (Кашапова Лениза сөйли,чыгыш буенча укытучы өстәмә сорау бирә)
-Димәк, ата улын, ана кызын белми торган нинди көн була бу?

(Юлларында кан, үлем калдырып, яу килә. Халык чит – ят җирләргә кача)
2. Качаклар. (Ялалова Рәмилә)
 (Укытучы сорау бирә)
- Ана ни өчен һушыннан яза?
(Чөнки аның өч яшьлек улын урман заты урлап кача)
3. Шам күле. (Абдуллина Альмира)

(Укытучы сорау бирә)
- Авыл халкы Кыргый яктагы албастылар турында нәрсәләр сөйли?
(Албастылар кеше кебек ике аяклы, ике куллы, кеше балаларына бик кызыгалар, төнлә генә йөриләр)
4. Сер ачыклана. (Нигемова Рузилә)

(Укытучы сорау бирә)
- Иләмән абзый имән төбендә кемнәрне күрә?
(Иләмән абзый имән төбендә аңсыз, ыңгырашып яткан хатынны күрә. Аның янында  биш яшьлек Дулла була, ул бәбәй югалуын сөйли.)
5. Көбә белән Най. (Никитин Эдуард)

(Укытучы сорау бирә)
-Кем ул Көбә белән Най?
(Көбә - югалган бала, ә Най аның дусты – урман заты)
6.Көбәнең уйлары. (Вахитов Линар)

(Укытучы сорау бирә)
-Көбәнең иң кызыкканы нәрсә?
(Көбәнең иң кызыкканы – малайларның төннәрен ат ашатырга җыелулары)
7.Хөкем. (Хәбибуллина Рәфинә)
(Укытучы сорау бирә)
- Кабилә Көбәгә нинди хөкем карары чыгара?
( Көбә кабиләгә буйсынмавы өчен  куыла.)

8. Кешеләр белән уртаклык. (Хәмидуллин Рамил)
(Укытучы сорау бирә)
-Көбә кешеләр белән нинди уртаклыгын сизә?
(Ул да кешеләргә охшаш, тәне йөнтәс түгел, төнлә йөрми, ниндидер                5   хатирәләр белән яши)

9. Каптар белән әңгәмә. (Павлова Альбина)
(Укытучы сорау бирә)                                                                                                                               
-Каптар Көбәгә нинди яңалык әйтә?
(Каптар Көбәгә үзенең Алмас белән көндезге кеше баласын, ягъни Көбәне урлауларын әйтә)

10. Нишләргә? (Саттарова Алисә)
  ( Физкультпауза ясатыла: күз гимнастикасын укучы ясата.)
11. Һәлакәт. (Гатауллина Миләүшә)
(Укытучы сорау бирә)
-Көбә ничек һәлак була?
(Явыз кешеләрнең берсе күсәк белән бәреп үтерә)

12. Карчыкның теле ачылды. (Әгъләмова Зәирә )
(Укытучы сорау бирә)
Телсез хатынның ничек  теле ачыла?
(Улын танып алганнан соң җаны тетрәнүдән “Улым! Ул бит минем югалган улым!”, дип кычкырып җибәрә)

(Нәтиҗә ясала)
(Укытучы сорау бирә, укучылар җавап бирә)

-Бу әсәрдә нинди канатлы сүзләр очрый?
       
Канатлы сүзләр

Кулы җиңел                                                     Ата улын, ана кызын белми                   Ничек кирәк алай                                            Җан ачысы белән (кычкыру)          Һушыннан язу                                                  Әллә ни ( майтармаса да)

Котын алды                                                      Ярым тере сырхау

Берне биш итеп                                                Алтын куллы

Йөрәк әрнүе                                                      Җан тыну (борчылуы басылу)

Дөнья куйды                                                     Игә килә алмас

Җан тартмаса да кан тарта (Мәкаль)
(Укытучы сорау бирә, укучылар җавап бирә)

         -Бу әсәрдә нинди чагыштырулар  очрый?
               Чагыштырулар

Йөзьяшәр карчык                                 Оясы туздырылган шөпшәләр сыман

Йөрәк өзгеч тавыш                               Ай урагыдай аяк эзе

Чабата эзенә охшау                              Озынборын безелдәве кебек (тавыш)

 (Укытучы дәрес материалының практик әһәмиятен билгеләп, Таһир Нәбиуллинның “Урман заты” - фантастик повестеның милли төбәк компоненты буларак әһәмиятен күрсәтә)

-Менә шулай итеп, фаҗигале төстә Көбәнең тормышы өзелә. Мескен карчык ике дистә еллар буе үзенең баласын эзли, көтә. “Улым, улым”, дип, йөрәге телгәләнә. Очрашкач, баласын танып тетрәнүдән теле ачыла. Ләкин улын кабат мәңгегә инде югалта. 


-Автор бу әсәре белән нәрсә әйтергә тели соң?

         “Кешеләр, бер –берегезгә мәрхәмәтле булыгыз”, ди.                                            6
(Укытучы тактадагы язуга күрсәтә, һәм укучылар барысы бергә  укыйлар)
-Әсәр тагын нинди булырга өйрәтә?

(Кире информация алына)                                                                                                                
-Әйе, әниләрне сакларга, хөрмәт итәргә өйрәтә.

-Әниләр турында җыр тыңлап китик. Кызлар җырлый.

(Саттарова Алисә, Гатауллина Миләүшә, Кашапова Лениза, Абдуллина Альмира “Әниемнең туган көне” җырын башкара.)
-“Туган як” газетасы битләрендә безнең укучыларыбызның ел буе мәкаләләре чыгып килде. Шулардан әниләр турындагы өзекләрне тыңлыйк әле.

 (Саттарова Алисә,  Абдуллина Альмира, Дәүләтшин Илдар өзекләр укыйлар )

-Безнең арабызда бүген Таһир абыйның туганнан туганының баласы укый. Ул Таһир абый белән элемтәгә кереп, репортаж әзерләгән иде. Сүз Галиуллин Ренатка бирелә.

( Репортаж ясый, Таһир Нәбиуллинның “Самбо” исемле шигырен укый)
 (Укытучы укучыларга мөстәкыйль эш бирә)
- Ә хәзер без Таһир Нәбиуллинның “Урман заты” фантастик повестена карата

 тест – биремнәргә җаваплар бирербез. Биремнәр һәм таблицаларны таратабыз, җавапларның дөреслеген бер – береңне тикшереп беләбез, билгеләр куябыз. 
 (Тест – биремнәр таратып  бирелә)
Тест - бирем
1. Таһир Нәбиуллин кайсы районда туган?

а) Арча районында

б)Әтнә районында

в) Апас районында

2. Таһир Нәбиуллин Түбән Кама шәһәрендә кайда эшләгән?


а)Шин берләшмәсендә


б)Төзелеш өлкәсендә


в) “Нефтехим” производство берләшмәсендә

3.  Таһир Нәбиуллин Түбән Кама шәһәрендә күп еллар буе кем булып эшләгән?


а) бухгалтер


б) төзүче


в) механик

4. Бу китапларның кайсыларын Таһир Нәбиуллин язган?



а) ”Торналы туп”, “Мәрҗән убасы”, “Тыюлык”



б) “Тыюлык”, “Мәрҗән убасы”, “Беренче театр”



в) “Мәрҗән убасы”, “Тукай”, “ Алмачуар”

5. Таһир Нәбиуллинның “Урман заты” әсәрендә вакыйгалар кайсы чорда  бара?



 а) Болгар ханлыгы чорында



 б)Казан ханлыгы чорында



 в) Болгар ханлыгына кадәрге чорда

(Тест – биремнәргә карточкалар ярдәмендә язма җаваплар бирелә.)

тест – биремнәргә дөрес җаваплар

1.Таһир Нәбиуллин кайсы районда туган?

в) Апас районында
      2. Таһир Нәбиуллин Түбән Кама шәһәрендә кайда эшләгән?


в) “Нефтехим” производство берләшмәсендә

3.  Таһир Нәбиуллин Түбән Кама шәһәрендә күп еллар буе кем булып эшләгән?


а) бухгалтер

а) ”Торналы туп”, “Мәрҗән убасы”, “Тыюлык”


5. Таһир Нәбиуллинның “Урман заты” әсәрендә вакыйгалар кайсы чорда  бара?



 в) Болгар ханлыгына кадәрге чорда                                                                               
(Өй эше бирелә):

1в. Укып фикер алышу өчен  Хәсән Туфанның “Киек казлар” шигырен сәнгатьле укырга әзерләнеп килергә.

2в. Укып фикер алышу өчен  Хәсән Туфанның “Аралагыз мине” шигырен сәнгатьле укырга әзерләнеп килергә.

       (Укытучы дәресне йомгаклый):
- Без бүген нинди теманы карап чыктык?

- Дәресебезне нинди сүзләр белән тәмамлый алабыз?

(Укытучы тактадагы язуга күрсәтә, һәм укучылар барысы бергә  укыйлар)
 “Кешеләр, бер –берегезгә мәрхәмәтле булыгыз!”
-Дәрестә катнашкан барлык укучылар да уңай билгеләргә  лаек дип уйлыйм, бишлеләр куям. 

-Рәхмәт сүзен язучы үзе дә әйтә:

(Таһир Нәбиуллинның хаты укыла)

“... Сәламәтлеккә килсәк... I  группа инвалид... Ава – түнә кыймылдыйбыз инде шунда...
Уйларга килсәк, уйлар күп ул.  Дәрт бар, дәрманы юк, теләкләр дә күп, башкарып кына чыгасы кыен...  Әлегә ходайга шөкер... Хушыгыз. Кабат сәлам белән Таһир Нәбиуллин. 25 нче ноябрь, 2005 нче ел”.

-Укучылар, әйдәгез, хөрмәтле язучыбыз Таһир абый Нәбиуллинга ныклы сәламәтлек, иҗатында зур уңышлар, озын гомер телик!

